Wylo mae’r mor

Wyddech chi
fod y lleuad yn galw
ary traia’r llanw
o hyd, o hyd?

Wyddech chi
fod dannedd y tonnau
yn araf gnoi’r creigiau
o hyd, o hyd?

Wyddech chi
fod cysgod yn dyfod
hyd felyn y tywod,
o hyd, o hyd?

Wyddech chi
fod adar yn gorwedd

ar draeth y llygredd
o hyd, o hyd?

Wyddech chi
fod dannedd y tonnau
yn araf gnoi’r creigiau
o hyd, o hyd?

Wyddech chi
fod miloedd o ddagrau
yn gymysg a’r tonnau
o hyd, o hyd?

Len Jones



Trafod y gerdd

Trafodwch gyda phartner :

Sylwch ar batrwm y gerdd. Beth sydd ar ddiwedd pob pennill?
Pam mae'r mor yn wylo?

Beth sydd yn eich gwneud chi yn drist / eisiau crio?

Mae'r mor yn cael ei bersonoli - beth yw'r dystiolaeth yn y gerdd?
Beth yw eich barn chi am y gerdd?

Sut allwn ni atal y mor rhag wylo?

Pam mae'r bardd yn ailadrodd ‘o hyd, o hyd?

